
H AMABOST, bai; eta atzo hil zela 
dirudi. Nahiz, egia esan, beraren 
heriotzatik hona, Euskal Herriko 

egoera errotik aldatua izan. 
Zergatik ni mintzatuko urteurren ho-

netan? 
Orain dela 40 urte ezagutu nuen nik Te-

lesforo, Donibaneko «Mende Berri» 
etxean. Eta etxe hartantxe izan nintzan ha-
maika aldiz, Belgikara joan aurretik eta on-
doren. 

«Anai Artea» sortu zuenean hasi nintzen, 
halere 1970. inguruan, lankide, borroka-
kide eta adiskide izaten. ETAko gudariek 
babesleku eta laguntza merezi zuten eta, 
instituzio autonomikoen kontra paratuz, 
Telesforok Aita Lartzabal ipartar apaiz fa-

matuaren eskutik, bihotza eta etxea za-
baldu zizkien. Argala, Iturbe, Peixoto, ho-
rretara egin zituen bere anaia. 

Gero gose-grebak etorri ziren; eta Teles-
forok bat egin zuen etarrekin, bihotz-erita-
sunari kasorik ez eginez. Eta, ondorioz, sei 
hilabete pasa genituen elkarrekin, No-
garon, Gascoña zaharrean; buruz buru, se-
kula hotzaldirik ezagutu ez zuen adiskide-
tasunean. 

Horretan funtsaturik esan dezaket se-
gurki, Telesforok bat egin zuela guda-
riekin, ideologi desberdintasun guztien gai-
netik. Eta «politika» alorrean sartu zenean 
ere (diputatu gisa, adibidez), uzkur egon 
zela «politika» esan ohi denari buruz. 

Hain zuzen ere, herrien jaiotza eta per-
tsonen jaiotza alderatu ohi zituen maiz: 

hauek eta haiek oinazean oratuak. «Odola 
dator» esaten zuen hil baino lehenagoko hi-
labeteetan. Eta «Gudarien egiñak» poema 
liburuan esandakoak errepikatzen. 

Umore beltza da Telesforo aretoan bakar 
bakarrik utzi zituen alderdikideek, orain 
«Lepoan hartu eta segi aurrera» kanta-
tzea... Zer gertatu zen Beyris-en?. Zer-
gatik? Zer ez zuten esan eta idatzi bergara-
rraren aurka? 

Telesforo abertzalea, euskaltzalea, bo-
rrokalarien aldeko amorratua zen. Hauxe 
da egia borobila. Horregatik hurbildu zen 
ETAra eta HBra. Eta inork baino hobeki 
dakite hau Villa Granadako jauntxoek. Eta 
ongi dakite ez zela erratu. 


